






















G U A M U Á J T Y E 
A’ Y Ú ’ U X A R I  N Á AY E R I 

N Y Ú U K A

Aguí ayájna puakái íiya aupáj tyajá’muatye, ɨ páj ratyámuare’esin 

a’yú’uxari, aíjna etsé tɨ ajtyáma’kan mua’tyéjri ɨ tanyúuka, náayeri nyúuka. 

Aíjná etsé ɨ yú’uxari ayájpu a’séijre ɨ páj rarɨ’ɨren náayeri nyúuka, páj 

ra’ujíjben ajtá páj ra’uyú’uxa. Áigua pú yéj tyira’séijre’ ɨ páj 

tyu’tyámuare’esin tɨ muatyábaɨre’esin páj amuán tyi’muare’en tɨ 

muatájuyetyejsin patɨj paná’ tyu’ma’ puá’ame ɨ muatyéjri etsé tɨ í’muí ɨ paj 

amua’tyén tɨjna séi nyínyi’ra’ ta’ra’ase.

ɨɨpú puéin páj jámua’tyen tɨ muatyábaɨre’sin ɨ páj ramuare’en tɨjna’ 

tyeityaurástɨme ayájpa rá’tyaunyi páj ra’utáagua tyi’tɨj máj muaguabíi, 

páj guáguajka nyúukari kɨme’en, péj tya’umuájtyen. 

E’ijtɨ tyijíguáujxe’ebe ayi’iráj apúa tɨma’kan ajtá anyúuka. Ayáapu áigua 

tyira’séijre ɨ yú’uxari tɨ ira’ujíjben páj rá’muajtyen tɨ áijna tyaxáajta.

Eijna yú’uxari yaapú tyijí’taabijgua tɨ teítyaurástɨme ajtá tyamu’itɨme, tɨjna 

tyijí’pua’mua ɨ yú’uxari péj tyijí’cha’ɨ. Ayájna ayaapú tyiguáujxe’ebe’ séj 

tyiguaurixáatyen a’chú pua’muá sáj náimi tyújmua’tye, péj tyeirayájxɨn, 

páj tyauyú’uxa, pajtá tyaujíiben tɨ tyijí’mui e’itɨ tyi’tɨ guarí, méj tyixáajta, tɨj 

chuíkarí ajtá tyi’tɨ ta’anamuájre.

Tɨjna’ séi ajtá séi teityaurástɨme tye’séijre’ tɨ muatyábaɨre’sin páj 

raamuájtyen tyi’tɨ páj muarén yaatú muataséijratye’sin.

Guaguájka ɨ yú’usiguarikan.

Guaguájka satyagua’puajmua na’rí saguéikajmá. Séi saagóu ɨ tyetyéj tɨ 

kalen sajtá anyáujratyi aupáj a’uguáchesin, séijxu guatáreinyi ɨ dado, 

achutɨ a’séira a’me ɨ nyierime etsé, puaméin a’chutɨ rá’xa, tɨpuá aɨjna (ɨ) 

muakɨtyi puamá’a páj a’me a’chutyi aséijre, narí aɨ muakɨtyi (-) puaré’me 

a’chutɨ a’séira a’me. A’tatɨ anakái a’ure’nyéjsin autɨ aupuá’rɨ aɨpu 

tyi’mue’itɨn.

Aukúta ɨ yú’uxari páj raujíjbe apéjpi rauyú’uxa a’utɨ a’tásɨɨmue’iguajme 

muaarí etsé kue’ɨrabe tɨ ráatɨsin.

Tyáuj tyu’tachuíkan, e’itɨ namuájre mupáj rájtyaunyi, pata’a ramuájtye ɨ 

gua’puaríi tɨ ajnyúube’me.

4.- Tásɨɨmua’ixɨ autɨ ya’kɨpua tyitɨ tɨ ruxé’ebe matɨ’ɨ muirájtuanyi.

Púugua’a

guáaguri

muátɨ’si

tyaguátsi

síku’u

Eijna páj perí raaséi, augugóu autɨ e’séijre tɨ eiráye’mi’guaka tɨ a’rí ɨ 

guá’pua éijna kɨn. 

Guaguájka páj rantyibíjtyen ɨ nyúukari amuán ɨ sɨɨmue’ira 

setyagua’puájma.

Matɨ yée chájta’najmen saɨké mú mijta tyáujmua’tsi’ri, guaséijra.

Á’tsíkan sájrapua

sikɨri

Aujíjbe eijtɨ táujmua’mua saɨ ajtɨa mɨ ta’yú’usi.

Náasisa

4 5

tyityaigua’guabiitse. Ayaatu nyau che’eta tyana tyaúj tyijijguaguau, 

ayaatu tyijíjxe’ebe, majkui mau yetyijí’i jájkuare ɨ ruchanaka, tɨkaí tyitɨkɨn 

yutyiya’tákaren, tɨkaí yutyitaxenyenere, kajmakai yentyityeiguaxua 

mejkanyi, mejyentyityeiguaabatɨme, mejyetyityeiseijre, mana’jákaaba 

erijta jámana nataxaíneraka. Ayaatu nyautyimuaguabíi, sajkai 

yutyijíjya’tákaren, tɨkaí tyi’tɨ taiguatsinajyi’ikáa, tɨkai tyitɨ yutaubáatɨyi’ika, 

yutya tyatsamiristye iyaurutyi,  kankai turita nyau tatsamiristye yeyeurutyi. 

Ayaatu nyau tyijíjguabíi, tɨ nyau aujta ayan tyitaguabiitsa, tɨnyau aujta 

ayan auj ayantyirakanya, tɨkaí tyi’tɨna yutyigua’utsinajyi’ika, tɨkaí tyi’tɨ 

yutyiguíyentyina’michen, tɨkaí tyitɨyugua’ubatɨyi’ika, 

yetye iyaujun kantyakai nyau tyerijta ye iyaujun, 

ayaatu nyau tyijíjxa, yujáukaikan kɨmen, sei 

nyinyi’ira, ajta ayan irautachen, tɨ nyau kaí 

tyitaixainyera mejtyityabatɨme, tyajkuatye, 

baustyaka, tyakua, mejyentyityesiejre, kan makaí 

nyau yentyityeíseijre mejkanyi, mej nyau kaí 

taixaínyera,  katu nyau tyaɨjna kɨmen 

pɨtyi’ratáka’nye, che’ nyau puenyen, májkai pu 

irajmua amanu nyau irajyé’, purita nyau ama 

tyi’nyutaxaínyeraka, purita ama 

nyirautakuinyaka, nusu nyerijta nyamaa 

ijpɨstaka, katu nyau tyaɨjnakɨmen pɨtyiratakanye, 

che’ nyau ayaana, katu kɨmen pɨtya’táka’nye, 

che’ nyau ayeepu.

Honorio Díaz

2. Guatasɨɨmui’xɨ autɨ ruxá náa guanamuájren.

náanajran
naana’a

Séeberikan 

autyeeyú’uxaGuíinyi

síiku’uri

ɨɨka

ausɨɨmua

púugua’a

púuru

4.- Tásɨɨmua’ixɨ autɨ ya’kɨpua tyitɨ tɨ ruxé’ebe matɨ’ɨ muirájtuanyi.

Púugua’al

Guáaguri

tyetyé

chuáxarɨ

xarí

Autɨ kéi gué’i a’séijra gousɨɨmua a’chutɨ a’yú’usi,  ajtá autɨ a’turáaka tɨ 

ira’utyásɨɨmuan a’chumáj ará’se ɨ gueityé.

Sáɨ guéika

Aráaguá’pua

1 0 5

6.- Maj’tyiguaten ɨ Xajmuári 

1

Tɨpua’ eri guatyakɨpiguan ɨ xajmuari, ajpuijta tyijiratyaguatyen taaru tɨ 

kuatyi xamu’ein ajta ɨ guaí kári kɨyée, iratyatɨsixɨn tye’etyej kɨmen ajpuijta 

eijnakɨn iratyakaxɨn ɨxajmuari astakaí guatajamixkuaire, eijpukɨn 

iratyajausin ɨ xajmuari ayanjí tyijiranyixatya tɨjtyume.

2

Ayaapú cheeta’ meijna ɨtsáj kɨyera tɨ ra’xaijnyu’uka kɨmenmú tyijgua’tya 

irauyaatsanpú já japua tɨí rámɨ’ye tɨkɨn tyi’gua’ara, éijna tɨ rámɨ’ɨyí 

nakámuabi éijpuijkɨn iratyeiguan ɨ xájmua’ri, ira’tyáru’nyen, yaatú 

tyijíjmua’re ɨtyáj náayeri, tɨnú’ tyi’jemíitan, tɨí gua’bíbi’raben ɨ guaityéj tɨpua’ 

erí kɨn tyityé’ijanaɨ.

1 0 6

7. XÁJMUA’RI

I nyitáata Xájmua’ri pú tyátaagua; Séeberikan pú 

guatapíjtye’esin tá’kɨn tyityaajána’ɨn úukɨ játye’e. ɨ 

náanajran guaityé pú guá’inye’e, 

náapu kumuáari etsé 

tyigo’guéixkan 

gua’kua’nyi. 

Ayáapu tyirái’ityiri ɨ 

yau’puáran tɨ 

xájmua’ri 

tyu’táagua tɨijtá áɨ 

go’umua’tyen ɨ 

ruyáujmua matá’a kéi 

yá’ugua’anan e’itɨ 

tyújta’guaka ɨ 

xájmua’ri.

5. Auyú’uxa aitɨ tyi’bairé yájtá’ayúsi’i

Auyú’uxaAinyi tyi’bairé

muxáj

Íinari

ta’guatyáujumi’n

rumuájka’kɨn

I tɨ muaxápuaka’a, ayáapu áuche’e ranyecháa, náapu tyijijnamuájraka 

tyi’tɨ tɨ ra’ixáatya’ka ɨ muaxá.

__ Nyájmua’aree tɨkɨn pényeje’ika’tamɨ pajtá naatyákua’isin, kási tyi’tɨ tɨ 

muétsi guatyábaɨre’sin, a’ita’a tɨka’a páj a’tanyén íiya tɨ ájmua, a’tsájmu 

atyényejsin ɨ úuka máj tyáamua yaújmua’mein tɨ yán tatyájtua anxɨbi mú 

pua’amua atyenyéjsin méj náa guasé’iri. Seí ajtá seí seiké e’nye’en mú 

gua’kɨpúa tɨyáatɨ kuaina, tɨ pa’u, tɨ pausáara, ajtá séi tɨ kuaina 

antyixu’umuara’ autɨ antyípityi.

ɨ muaxá ratáguabiri ɨtɨ muaxapuaka 

__Che’e aijtɨna’a atsú kaachui muatyapústyi, náa tyigua’namuaristye tyitɨ 

nya muatá’ixatyesín. 

__ ɨ muaxá yáa pú tyiraixáatye: Anakai pú tɨ ɨta tɨ básta aráixa, majtá 

e’iyán máj raityási ubejtyátɨ pují tɨ kalen. Naijmí aɨméj ajtyimú jimí ara’ajún, 

yáa mú tyenyénsin kúku’i mapuenya

__ Náa páj rɨ’ɨ tyutyába mejmíkai muasei, jɨɨmɨ mú namuájre pua’a merí 

aikarárareisimen. Náa paj tyijséijra autɨ tyejyíjtsa tyuura’a patɨ’pi tyituínyi ɨ 

tya’ran pajtágua guatyá’ba, naimí mú aitajún matɨj tyityabakaanye, tɨ 

rusai tyiturán abéjli ajtyáxɨre autɨj jámua, petyentyia ɨ tyara’an, puá’ 

tyimuajguábira kapáj tyirá’atya. Tɨ guatapuá’are, kapúj máj tyijbaɨrén 

ajamuan pú a’umej aupaj é’che. 

__ Che’e aijtɨna’a tyinatátu’itye ɨ tyinya kasí murɨ aukɨ nyaiguámua nyata’a 

gauta’ase muri ajtyimɨ aujún matáj kaixɨ aujnyén tabáujsimua emen.

Tɨ muaxapuaka: kasí kanú tyimuatátuityejsin ɨ tya’a, nyamuaxéebe pej 

nyajamúan nyamuankure’ebitɨn 

__ ¡Ché’eijtɨna! Aijpapu guatyan nyajmuaixáatye. Kanu nyejxebe pajyan 

náajamuan guatyaturán aijna apuan ɨ cháanaka, ajta achutɨ 

pɨtyirautyakanyejsin, ayapui, kapaj tyigauka ɨ tyia, kanu tyimuatatyesín 

ajta panajkai peyan guarínyi nyatɨj tyijxeebe. ɨ kuku›i, purí ruitsityaka, aijpu 

tyuráa tyi›ijguabí. 

anxɨbi pú puamuake tyantaujku’una, úkatye mú uraatye’etye anakaipu 

e’iyán kueinabí tɨ kajquipua urájka, ajta e’iyán pa’ubí tɨ kajkɨpua, ajtá 

e’iyán pausáarabí tɨ kajkɨpua, ajtá e’iyán tɨ kuainabi kajkɨpua 

antyixúmuabiika, ajpuij ta’i páj yaugo’unyen. 

__ Áaka: nyipájka’anye páj natabaɨren tyata’a apúan guanyunyi tɨ 

nyáajamuan. 

__ Xapɨ’in nyanu muabitɨn autɨj e’jein tɨ ajamúan autɨ anurájka, ruxé’ebe 

paj kaanyijra guatá’n. Tyaɨka pú ta’tɨnyi. Matɨj autanyé autɨj pɨtyá’rɨkɨ, ajpui 

rataséijra autɨ anújkun. ɨ úkatye mú tyicha’a metyúkɨmaka atsa mú 

tyiguamikuaka takuariɨpua. Rɨ’ɨ mú gojgui a’imayé’i tyiruirábí’itɨn tɨ 

rujamúan.

matɨjmí sei guatáityaka’a áunaj ɨ tsaakúj tɨ tyigaumín máj namí, tɨjna’a 

tyantakú e’iyán utyájrupi áaka, ajtágua’ uuye tyantakú ajtá e’iyán ɨ áakaj, 

ajtágua ɨ sei náa pú tyiráityasi ɨ áakaj, tɨ’nú tautyájtɨ 

etsén tyantaku tyamua pú káanyin tyautyájrupi 

ɨ áakaj ujka’iguaáimɨ ajpu nú rutyáraij ɨ tsaaku 

tɨjí aupuaaraká ajtá nu ɨ áakaj rájtɨ ɨ kukui’ 

majtá ɨ seikaj guiráakɨ máj namiguaka, 

kamunu ráamuareerí ɨ seikaj tsaaku yée 

muurí naimí guiraakɨ tɨjnú erí ɨ rá’tye tɨkaí 

ɨyéjnyinyi matɨj nujmí go’ujgo maure’enye 

pu’aj anu’tyaka ɨ gua’iguará’a ɨ jaijtsájtan. 

Ajtá ɨ jaaka’ guatatui ɨita’a tɨ kɨna’arán. 

Ajpuij nú tau’ken guago’u ta’a tɨ rujamúan 

tyuguaatyen. Ajpuij nú rukɨn guataigaurí: 

__ ¿nyinyejétsé petyi’ká’anye? 

1 3 3

Tɨ e’iráyemi’guaka: sáɨ. Nuirátuiigua. Yú’usiguarikán.

1 4 5

Xarí tɨkɨn tyi’taabíjguaka

A A A A A
a a a a a
a a a a a
B B B B B
b b b b b

Ch Ch Ch Ch Ch
ch ch ch ch ch
E E E E E
e e e e e
e e e e e

K K K K K
k k k k k
L L L L L
l l l l l

M M M M M
m m m m m
N N N N N
n n n n n

Ny Ny Ny Ny Ny
ny ny ny ny ny

O O O O O
o o o o o
P P P P P
p p p p p
R R R R R
r r r r r
S S S S S
s s s s s
T T T T T
t t t t t
Ts Ts Ts Ts Ts

1 7 3

LTG Naayeri Primer Grado.indd   173 18/09/18   11:32



LTG Naayeri Primer Grado.indd   174 18/09/18   11:32



Modelo de prueba

ts ts ts ts ts
Ty Ty Ty Ty Ty
ty ty ty ty ty
U U U U U
u u u u u
u u u u u
X X X X X
x x x x x
Y Y Y Y Y
y y y y y
' ' ' ' '

E’ijtyáj ratamuá.

Nyúukári

Yú’usiguarikan

Tɨ ajnyúube’jme

Gua’puáj tɨ 

ajnyúube’jme

Májanyúube’jme me 

itɨ’tsé’e

Ítɨ’tsi

Míitsi

Kɨrí’tsi

Nyúukari

U’xári

Guatye’séij

Tyáj ramuarén

Tyáj rarɨ’ɨren

Materiales

Tyi’tɨ nyáj muájtye

E’ijtɨ tyi’juyé

Sɨɨmue’irá

Tyi’tɨ tyáj pɨ guatamuá

Aɨpú puén tyáj kɨn nyúukari a’yú’uxan (alfabeto)

Amɨjtú ayán guatamuá tyáj ra’jtyagua’náa tɨpuá 

tetye’yú’uxa (a, e, i, ɨ, o, u) 

Amɨjtú ayán guatamuá tyáj ra’jtyagua’náa tyagua’puájma 

tɨpuá tetye’yú’uxa (aa, ee, ii, ɨɨ, oo, uu)

Amɨjtú ayán guatamuá ítɨ’tsi tɨ eityéecha’ka máj ajnyúube’me 

metyagua’guapuájma etsé tɨpuá tetye’yú’uxa (a’a, u’u)

Amɨpú puén tɨ eityéecha’ka tɨpuá nyetyi’xájta, kuxée nye 

ítɨ’tse’e (‘)

Amɨjtu ayán guatamuá tɨkɨn antyipu’ari tɨpuá nyetye’yú’uxa (.)

Amɨjtu ayán guatamuá tɨ kɨn (,)

Tyáj rataxáxa’a (palabras)

Máj kɨn tyá’sɨmuaka báujsi jakáj etsé (lápiz)

Tɨ guatyáujmua’tyi a’chutɨ tyu’rɨ’ɨre (autoevaluación)

Tyi’tɨ tɨ guatyámuari’gua. (tema)

Tyi’tɨ tyáj xe’ebe tɨ ráarɨ’ɨren ɨ pá’rɨ (propósito)

Tyi´tɨ tɨ ruxé’ebe tɨkɨn tyu’muáren

Aɨpu puen nyáj nyerí ramua’ree (conoc., previos)

Nyáj xa’pɨn tyi’séijra (valores)

Nyáj tyi’tɨ autyásɨɨmuan, (dibujo)

Tyáj etsén rataka’nyájma tyaraamuáre.

